
ПРЕДГОВОР  
 
 Учебникот „Динамички системи“ првенствено е наменет за студентите од 
Факултетот за информатика, кои студираат на насоките од наставна и применета 
математика како учебник по предметот „Динамички системи“, но и за секој друг читател 
кој има потреба од темите кои се обработени во него.  
 
 Материјалот во учебникот е распределен во четири теми и еден додаток: 
  

• Дискретни динамички системи;  

• Непрекинати динамички системи. Еднодимензионални системи; 

• Дводимензионални системи; 

• Тродимензионални автономни системи. Хаос; 

• Графичка визуелизација на динамички системи со математичкиот софтвер 
Mathematica. 
 

 Секоја од овие теми содржи основни дефиниции, теореми, докази, објаснувања 
и решени примери за здобивање на потребните знаења, кои се основа за изучување на 
оваа област на повисоко ниво. Секоја тема завршува со решени задачи и задачи за 
самостојна работа, кои ќе овозможат стекнување на трајни знаења кај студентите.  
 
 Јас како автор се потрудив материјалот да биде разработен согласно принципот: 
содржините да бидат изложени математички прецизно, но сепак да бидат разбирливи 
за студентите. Колку успеав во ова, времето ќе го даде соодветниот одговор. Сепак, 
искрено се надевам дека учебникот ќе биде од огромна помош на студентите во 
совладување на содржините наменети за изучување по предметот за којшто е наменет, 
но и солидна основа за нивното понатамошно математичко студирање и 
надоградување.  
  
 Би сакала да изразам огромна благодарност до двајцата рецензенти, кои со 
своите забелешки и сугестии придонесоа за подобрување на квалитетот на овој 
учебник. Секако, благодарност и до секој читател, кој со своите конструктивни 
забелешки би го подобрил квалитетот на учебникот во наредното негово издание.  

